
EMENDI GĦAR-REGOLI TAL-PROĊEDURA TAL-QORTI ĠENERALI 

IL-QORTI ĠENERALI, 

Wara li kkunsidrat it-Trattat dwar il-Funzjonament tal-Unjoni Ewropea u b'mod partikolari l-ħames paragrafu tal- 
Artikolu 254 tiegħu, 

Wara li kkunsidrat it-Trattat li jistabbilixxi l-Komunità Ewropea tal-Enerġija Atomika u b'mod partikolari l-Artikolu 
106a(1) tiegħu, 

Wara li kkunsidrat il-Protokoll dwar l-Istatut tal-Qorti tal-Ġustizzja tal-Unjoni Ewropea u b'mod partikolari l-Artikolu 63 
tiegħu, 

Wara li kkunsidrat li r-Regolament (UE, Euratom) 2016/1192 tal-Parlament Ewropew u tal-Kunsill, tas-6 ta' Lulju 2016, 
dwar it-trasferiment lill-Qorti Ġenerali tal-kompetenza sabiex tiddeċiedi, fl-ewwel istanza, it-tilwimiet bejn l-Unjoni 
Ewropea u l-membri tal-persunal tagħha (1), li huwa mistenni jidħol fis-seħħ fl-1 ta' Settembru 2016, jipprevedi li l- 
Qorti Ġenerali għandha teżerċita fl-ewwel istanza l-kompetenzi sabiex tiddeċiedi t-tilwimiet bejn l-Unjoni u l-membri 
tal-persunal tagħha skont l-Artikolu 270 tat-Trattat dwar il-Funzjonament tal-Unjoni Ewropea (TFUE), inklużi t-tilwimiet 
bejn kull istituzzjoni u kull korp jew organu, minn naħa, u l-membri tal-persunal tagħhom, min-naħa l-oħra, li fir- 
rigward tagħhom il-kompetenza hija attribwita lill-Qorti tal-Ġustizzja tal-Unjoni Ewropea, 

Wara li kkunsidrat li għaldaqstant huwa meħtieġ li jiġu emendati r-Regoli tal-Proċedura tal-Qorti Ġenerali, 

Bil-kunsens tal-Qorti tal-Ġustizzja, 

Bl-approvazzjoni tal-Kunsill mogħtija fis-6 ta' Lulju 2016, 

TADOTTA L-EMENDI SEGWENTI GĦAR-REGOLI TAL-PROĊEDURA TAGĦHA: 

Artikolu 1 

Ir-Regoli tal-Proċedura tal-Qorti Ġenerali (2) huma emendati kif ġej:  

1. Fl-Artikolu 1(2): 

(a)  it-test tal-punt (i) huwa ssostitwit bit-test segwenti: 

“(i)  'rikorsi diretti' tfisser ir-rikorsi ppreżentati fuq il-bażi tal-Artikoli 263 TFUE, 265 TFUE, 268 TFUE, 
270 TFUE u 272 TFUE;”; 

(b)  it-test ta' punt (j) huwa miżjud: 

“(j)  'Regolamenti tal-Persunal' tfisser ir-Regolament li jistabbilixxi r-Regolamenti tal-Persunal tal-uffiċjali tal- 
Unjoni Ewropea kif ukoll il-Kondizzjonijiet tal-impjieg applikabbli għall-aġenti l-oħra tal-Unjoni.”  

2. L-Artikolu 29 huwa emendat kif ġej: 

(a)  fil-paragrafu 1(b), il-kliem “il-kawżi mressqa skont ir-raba' paragrafu tal-Artikolu 263 TFUE, skont it-tielet 
paragrafu tal-Artikolu 265 TFUE u skont l-Artikolu 268 TFUE” huma ssostitwiti bil-kliem “il-kawżi mressqa 
skont ir-raba' paragrafu tal-Artikolu 263 TFUE, skont it-tielet paragrafu tal-Artikolu 265 TFUE, skont l- 
Artikolu 268 TFUE u skont l-Artikolu 270 TFUE”; 

(b)  il-paragrafu 2(b) isir il-paragrafu 2(c); 

(1) ĠU L 200, 26.7.2016, p. 137. 
(2) Ir-Regoli tal-Proċedura tal-Qorti Ġenerali (ĠU L 105, 23.4.2015, p. 1). 



(c)  fil-paragrafu 2, il-punt segwenti huwa miżjud bħala l-punt (b): 

“(b)  meta tikkonċerna rikorsi ppreżentati skont l-Artikolu 270 TFUE li fihom titqajjem espliċitament eċċezzjoni 
ta' illegalità kontra att ta' portata ġenerali, ħlief fil-każ li l-Qorti tal-Ġustizzja jew il-Qorti Ġenerali jkunu 
diġà taw deċiżjoni dwar il-kwistjonijiet imqajma minn din l-eċċezzjoni;”  

3. Fl-Artikolu 39(1), it-test tal-ewwel sentenza huwa ssostitwit bit-test segwenti: 

“L-uffiċjali u l-membri l-oħra tal-persunal, inkarigati li jassistu direttament lill-President, lill-Imħallfin u lir- 
Reġistratur, għandhom jinħatru skont il-kundizzjonijiet previsti fir-Regolamenti tal-Persunal.”  

4. L-Artikolu 78 huwa emendat kif ġej: 

(a)  il-paragrafi 2 sa 5 jingħataw numri ġodda u jsiru l-paragrafi 3 sa 6; 

(b)  it-test segwenti huwa miżjud bħala l-paragrafu 2: 

“2. Ir-rikors ippreżentat skont l-Artikolu 270 TFUE għandu jkollu miegħu, jekk ikun il-każ, l-ilment fis-sens 
tal-Artikolu 90(2) tar-Regolamenti tal-Persunal u d-deċiżjoni li biha ngħatat risposta għall-ilment b'indikazzjoni 
tad-dati tat-tressiq u tan-notifika.” 

(c)  fil-paragrafu 5, li jsir il-paragrafu 6, il-kliem “fil-paragrafi 1 sa 4” huma ssostitwiti bil-kliem “fil-paragrafi 1 sa 5”.  

5. Fl-Artikolu 80(2), il-kliem “fl-Artikolu 78(5)” huma ssostitwiti bil-kliem “fl-Artikolu 78(6)”.  

6. Fl-Artikolu 81(2), il-kliem “78(3) sa (5)” huma ssostitwiti bil-kliem “l-Artikolu 78(4) sa (6)”.  

7. L-Artikolu 86 huwa emendat kif ġej: 

(a)  il-paragrafi 3 sa 6 jingħataw numri ġodda u jsiru l-paragrafi 4 sa 7; 

(b)  it-test segwenti huwa miżjud bħala l-paragrafu 3: 

“3. Fil-kawżi mressqa skont l-Artikolu 270 TFUE, l-adattament tar-rikors għandu jsir permezz ta' att separat 
u, b'deroga mill-paragrafu 2, fit-terminu, previst fl-Artikolu 91(3) tar-Regolamenti tal-Persunal, li fih jista' 
jintalab l-annullament tal-att li jiġġustifika l-adattament tar-rikors.”  

8. Fl-Artikolu 110, huwa miżjud paragrafu 4, ifformulat kif ġej: 

“4. Fil-kawżi mressqa skont l-Artikolu 270 TFUE, il-Membri tal-kulleġġ ġudikanti u l-Avukat Ġenerali jistgħu, 
matul is-seduta għas-sottomissjonijiet orali, jistiednu lill-partijiet stess sabiex jesprimu ruħhom dwar ċerti aspetti tat- 
tilwima.”  

9. Fl-Artikolu 120, il-kliem “jew lit-Tribunal għas-Servizz Pubbliku” huma mħassra.  

10. Fl-Artikolu 124(1), il-kliem “Jekk, qabel ma l-Qorti Ġenerali tagħti d-deċiżjoni tagħha, il-partijiet prinċipali jilħqu 
ftehim dwar it-tilwima ta' bejniethom” huma ssostitwiti bil-kliem “Jekk, qabel ma l-Qorti Ġenerali tagħti d-deċiżjoni 
tagħha, il-partijiet prinċipali jilħqu ftehim, barra mill-Qorti Ġenerali, dwar it-tilwima ta' bejniethom”.  

11. Wara l-Artikolu 125 huwa miżjud Kapitolu ġdid li jinkludi erba' artikoli: 

“Kapitolu 11a 

FUQ IL-PROĊEDURA TA' FTEHIM BONARJU MIBDIJA MILL-QORTI ĠENERALI FIL-KAWŻI MRESSQA SKONT 
L-ARTIKOLU 270 TFUE 

Artikolu 125a 

Modalitajiet 

1. Il-Qorti Ġenerali tista', f'kull stadju tal-proċedura, teżamina l-possibbiltajiet ta' ftehim bonarju dwar it-tilwima 
kollha, jew dwar parti minnha, bejn il-partijiet prinċipali. 

2. Il-Qorti Ġenerali għandha tinkariga lill-Imħallef Relatur, assistit mir-Reġistratur, sabiex ifittex ftehim bonarju 
dwar it-tilwima. 

3. L-Imħallef Relatur jista' jipproponi soluzzjoni waħda jew iktar li jkunu ta' natura li jtemmu t-tilwima, jista' 
jieħu l-miżuri xierqa sabiex jiffaċilita ftehim bonarju dwarha u jista' jimplementa l-miżuri li jkun iddeċieda għal dan 
il-għan. B'mod partikolari, huwa jista': 

(a)  jistieden lill-partijiet prinċipali sabiex jipprovdu informazzjoni jew kjarifiki; 

(b)  jistieden lill-partijiet prinċipali sabiex jipproduċu dokumenti; 

(c)  jistieden għal laqgħat lir-rappreżentanti tal-partijiet prinċipali, lill-partijiet prinċipali stess jew lil kull uffiċjal jew 
membru ieħor tal-persunal tal-istituzzjoni li jkun awtorizzat jinnegozja ftehim eventwali; 

(d)  fl-okkażjoni tal-laqgħat imsemmija fil-punt (c), jiltaqa' b'mod separat ma' kull waħda mill-partijiet prinċipali, 
jekk huma jagħtu l-kunsens tagħhom għal dan. 

4. Il-paragrafi 1 sa 3 japplikaw ukoll fil-kuntest ta' proċedura għal miżuri provviżorji. 

Artikolu 125b 

Impatt tal-ftehim bejn il-partijiet prinċipali 

1. Meta l-partijiet prinċipali jaslu għal ftehim, quddiem l-Imħallef Relatur, dwar is-soluzzjoni li tagħlaq it-tilwima, 
huma jistgħu jitolbu li l-istipulazzjonijiet ta' dan il-ftehim jiġu kkonstatati f'att iffirmat mill-Imħallef Relatur u mir- 
Reġistratur. Dan l-att għandu jiġi nnotifikat lill-partijiet prinċipali u jikkostitwixxi att awtentiku. 

2. Il-kawża għandha titħassar mir-reġistru permezz ta' digriet motivat tal-President. Fuq talba ta' parti prinċipali 
u bil-kunsens tal-parti prinċipali l-oħra, l-istipulazzjonijiet tal-ftehim li għalih ikunu waslu l-partijiet prinċipali 
għandhom jiġu inklużi fid-digriet ta' tħassir. 

3. Il-President għandu jiddeċiedi dwar l-ispejjeż skont il-ftehim jew, fin-nuqqas ta' ftehim dwar l-spejjeż, huwa 
għandu juża d-diskrezzjoni tiegħu. Jekk ikun il-każ, huwa għandu jiddeċiedi dwar l-ispejjeż tal-intervenjent 
inkonformità mal-Artikolu 138. 

Artikolu 125c 

Reġistru u inkartament speċifiċi 

1. L-annessi prodotti fil-kuntest tal-proċedura ta' ftehim bonarju fis-sens tal-Artikolu 125a: 

—  għandhom jiġu rreġistrati f'reġistru speċifiku li ma huwiex suġġett għar-regoli previsti fl-Artikoli 36 u 37; 

—  għandhom jinżammu f'inkartament distint mill-proċess tal-kawża. 

2. L-annessi prodotti fil-kuntest tal-proċedura ta' ftehim bonarju fis-sens tal-Artikolu 125a għandhom jiġu 
kkomunikati lill-partijiet prinċipali, ħlief għal dawk li kull waħda minn dawn il-partijiet prinċipali tkun ikkomunikat 
lill-Imħallef Relatur matul il-laqgħat separati previsti fl-Artikolu 125a(3)(d). 

3. Il-partijiet prinċipali jista' jkollhom aċċess għall-annessi tal-inkartament distint mill-proċess tal-kawża, 
imsemmi fil-paragrafu 1, ħlief għal dawk li kull waħda mill-partijiet prinċipali tkun ikkomunikat lill-Imħallef Relatur 
matul il-laqgħat separati previsti fl-Artikolu 125a(3)(d). 

4. L-intervenjent ma jistax ikollu aċċess għall-annessi tal-inkartament distint mill-proċess tal-kawża msemmi fil- 
paragrafu 1. 

5. Il-partijiet jistgħu jikkonsultaw ir-reġistru speċifiku msemmi fil-paragrafu 1 fir-Reġistru. 

Artikolu 125d 

Ftehim bonarju u proċedura ġudizzjarja 

Fil-kuntest tal-proċedura ġudizzjarja, il-Qorti Ġenerali u l-partijiet prinċipali ma jistgħux jużaw l-opinjonijiet 
espressi, is-suġġerimenti fformulati, il-proposti ppreżentati, il-konċessjonijiet magħmula jew id-dokumenti 
ppreparati għall-finijiet tal-ftehim bonarju.”  

12. L-Artikolu 127 huwa emendat kif ġej: 

(a)  it-test tat-titolu “Riferiment ta' kawża lill-Qorti tal-Ġustizzja jew lit-Tribunal għas-Servizz Pubbliku” huwa 
ssostitwit bit-test “Riferiment ta' kawża lill-Qorti tal-Ġustizzja”; 

(b)  il-kliem “u fl-Artikolu 8(2) tal-Anness I tal-Istatut” huma mħassra.  

13. Fl-Artikolu 130(7), it-test tat-tieni sentenza “Il-Qorti Ġenerali għandha tirreferi l-kawża lill-Qorti tal-Ġustizzja jew 
lit-Tribunal għas-Servizz Pubbliku jekk din tkun taqa' fil-kompetenza tagħhom.” huwa ssostitwit bit-test “Il-Qorti 
Ġenerali għandha tirreferi l-kawża lill-Qorti tal-Ġustizzja jekk din tkun taqa' fil-kompetenza tagħha.”  

14. Fl-Artikolu 135(1), il-kliem “F'każijiet eċċezzjonali” huma mħassra.  

15. Fl-Artikolu 143(4), il-kliem “l-Artikolu 78(3) sa (5)” huma ssostitwiti bil-kliem “l-Artikolu 78(4) sa (6)”.  

16. Fl-Artikolu 147(5): 

(a)  il-kliem “Artikolu 78(3)” huma ssostitwiti bil-kliem “Artikolu 78(4)”; 

(b)  il-kliem “Artikolu 78(5)” huma ssostitwiti bil-kliem “Artikolu 78(6)”.  

17. L-Artikolu 156 huwa emendat kif ġej: 

(a)  il-paragrafi 3 u 4 jingħataw numri ġodda u jsiru l-paragrafi 4 u 5; 

(b)  it-test segwenti huwa miżjud bħala l-paragrafu 3: 

“3. Fil-kawżi mressqa skont l-Artikolu 270 TFUE, it-talbiet imsemmija fil-paragrafi 1 u 2 jistgħu jitressqu sa 
mill-preżentata tal-ilment previst fl-Artikolu 90(2) tar-Regolamenti tal-Persunal, fil-kundizzjonijiet stabbiliti fl- 
Artikolu 91(4) tal-imsemmija Regolamenti.”  

18. Fl-Artikolu 173(5), il-kliem “Artikolu 78(3) sa (5)” huma ssostitwiti bil-kliem “Artikolu 78(4) sa (6)”.  

19. Fl-Artikolu 175(4), il-kliem “Artikolu 78(3) sa (5)” huma ssostitwiti bil-kliem “Artikolu 78(4) sa (6)”.  

20. L-Artikolu 193 huwa emendat kif ġej: 

(a)  fil-paragrafu 1, il-kliem “jew tat-Tribunal għas-Servizz Pubbliku” huma mħassra; 

(b)  il-paragrafu 2 huwa mħassar; 

(c)  in-numru li jippreċedi l-ewwel paragrafu huwa mħassar.  

21. Fl-Artikolu 196(2), il-kliem “it-Tribunal għas-Servizz Pubbliku” huma ssostitwiti bil-kliem “il-Qorti Ġenerali li 
tiddeċiedi bħala qorti tal-ewwel istanza” u l-kliem “li tiddeċiedi bħala qorti tal-appell” huma miżjuda wara l-kliem 
“mill-Qorti Ġenerali”.  

22. Fl-Artikolu 213(3), il-kliem “u lit-Tribunal għas-Servizz Pubbliku” huma mħassra. 

Artikolu 2 

Dawn l-emendi għar-Regoli tal-Proċedura, li huma awtentiċi fil-lingwi msemmija fl-Artikolu 44 tal-imsemmija Regoli, 
għandhom jiġu ppubblikati f'Il-Ġurnal Uffiċjali tal-Unjoni Ewropea u għandhom jidħlu fis-seħħ fl-1 ta' Settembru 2016. 

Magħmul fil-Lussemburgu, it-13 ta' Lulju 2016. 

Ir-Reġistratur Il-President 
E. COULON M. JAEGER   

